
ZAINKETAK
Zainketak funtsezko erronketako bat dira gure gizarteetan. Zainketez mint-
zatzean ezinbestekoa da pentsatzea gainerako pertsonen beharra dugula bai 
hazteko, bai duintasunez bizitzeko. Zainketak erdigunean daude eta, haietatik 
abiatuta, bizitzaren jasangarritasunaz eztabaidatu beharra dago. Izan ere, gune 
estrategikoa dira eztabaida ugari eragiteko bizitzari eusten zaion moduaz eta zer 
ulertzen den jasangarria eta zaindua izatea merezi duen bizitzaz. 

Zainketa-lanak ongizate emozionala, fisikoa eta psikikoa ematera bideratutako 
lan guztiak dira, pertsonen beharrak asetze aldera, betiere kontuan hartuta bai 
pertsonen dibertsitatea, bai pertsona bakoitza zer bizitza-ziklotan dagoen (Co-
mas, 2014). Jarduera horren emaitza gauzatu ahala kontsumitzen da; garrantzit-
suena prozesua bera da, bai eta pertsonen artean sortzen den harremana ere. 

Zainketak elkarrekiko mendekotasunean dautza, hau da, ezin da esan pertso-
na ustez autonomoek pertsona ustez mendekoengana egiten dituzten norabide 
bakarreko jarduerak direnik. Izan ere, zainketak ikuspegi zabaletik ulertu behar 
dira, mendekotasunera mugatu gabe. Pertsona guztiek zainketak behar dituzte 
bizitzako une guztietan, era batekoak zein bestekoak, handiagoak edo txikia-
goak. Badago segida bat autonomia-egoeren eta mendekotasun-egoeren artean, 
non pertsonek ahalmen handiagoa edo txikiagoa baitute beren burua zaintzeko 
eta elkarrekiko zainketa-harremanak ezartzeko. Are gehiago, pentsatu behar da 
zainketak biziaren zaurgarritasuna eta biziaren funts komuna aitortzen dituzten 
jarduerak direla, eta, horri esker, pertsonak autonomoak direla. 

Zentraltasun hori gorabehera, paradoxikoa da baina gure gizarteetan gehiago 
baloratzen dira ekoizpena, kapitala eta ekonomia handia, eta mespretxatzen, 
aldiz, zainketei lotutako kontu oro. Aldi berean, badakigu emakumeak arduratu 
direla mendez mende ikusiezin bihurtutako lan horretaz guztiaz. 

Eredu kapitalista zabaltzearekin batera, emakumeak erreprodukzioaren arlora 
ainguratuta gelditzen diren gizarte eredua indartu da. Gizonak, aldiz, beti dau-
de prest merkaturako, eta ikusiezin bihurtzen dira horrelaxe izatea ahalbidetzen 
duten prozesu guztiak. Ikusezintasun horren eraginez, luzatu egin da erabateko 
independentzia eta autonomiaren mitoa, gorputzak garela eta gorputzak zaur-
garriak direla ahaztuta (Herrero, Pascual eta González Reyes, 2018: 16).

EMAKUMEEN ETA GIZONEN ARTEKO 
AUKERA-BERDINTASUNA
Emakumeen eta gizonen arteko aukera-berdintasuna funtsezko printzipio oroko-
rra da gure gizarteetan, hots, printzipio etikoa, juridikoa eta politikoa. Printzipio 
hori betetzeak emakumeen eta gizonen arteko parte-hartze orekatua bermatzea 
dakar bizitzaren arlo guztietan (publikoan nahiz pribatuan). Berdintasuna gure 
antolamendu juridikoan aitortua badago ere, oraindik bazterkeria modu asko 
daude; beraz, aldatu egin behar dira herritarren artean egiazko berdintasuna 
eragozten duten praktikak. Hortaz, egiazko berdintasuna lortzea garapenaren eta 
gizarte-kohesioaren gakoetako bat da, zalantzarik gabe. Eta huraxe sustatzea ona 
da bai emakumeentzat, bai gizonentzat.

Erakunde publikoek eta ekonomia nahiz gizarte eragileek behar diren ekintzak 
sustatzen dituzte emakumeen eta gizonen artean diren berdintasunik gabeko 
egoerak moldatzen saiatzeko. Epe luzerako estrategia batzuek egiturazko aldake-
tak sustatzen dituzte, eta epe erdi eta laburreko estrategia batzuk, berriz, jendea-
ren eguneroko beharrei erantzuten saiatzen dira, bai eta berdintasunik gabeko 
genero-harremanetan sortzen diren zailtasunei ere. 

ARLO 
PRODUKTIBOA ETA 
ERREPRODUKTIBOA
Bizitza ekonomikoa, eta bereziki, lan-mundua, funtsezko esparruetako bat da 
emakumeen eta gizonen arteko aukera-berdintasuna sustatzeko. Gure gizartee-
tan, era desberdinean banaturik daude etxeko eta familiako ardurak generoen 
artean, eta hori oztopo handienetako bat da emakumeek lan-merkatuan erabat 
parte har dezaten, bai eta lan-merkatuaren barnean iraun eta aurrera egin de-
zaten; gainera, lanaren sexu-banaketa ezartzen du eta, era berean, emakumeen 
eta gizonen segregazioa esparru publikoan eta pribatuan. Bizitzaren, familiaren 
eta lanaren kontziliazioa arazo konplexu eta gatazkatsua da herritar batzuentzat 
–emakumeentzat, alegia-, gatazka horrek zuzenean eragiten baitie, baina era be-
rean, gizonentzat, familientzat, udalerrientzat, enpresentzat, lan-merkatuarent-
zat, eta gizartearentzat, oro har. 

Hori dela eta, gure iritziz, emakumeei eta gizonei bizitzaren, familiaren eta lanaren 
kontziliazioa erraztu behar zaie, familien aldeko neurri eta zerbitzu gehiago eta 
hobeak sustatuz; hala nola, zainketei arreta eginez, eta lanaren antolaera berriak 
nahiz giza baliabideak kudeatzeko era berriak sustatuz, eta berean, administrazioe-
tan zein enpresetan lan-baldintza berriak bultzatuz. Baina, batez ere, gure ustez, 
mentalitate-aldaketa bat bultzatu beharra dago, etxe eta familia barnean lanen 
banaketa orekatze aldera, eta denboraren erabilera zuzenagoa sustatze aldera.  

ERANTZUNKIDETASUNARI 
BURUZKO GIZARTE ITUNA
Emakumeen eta gizonen arteko banaketa orekaturako estrategien inguruan 
pentsatzen hasi zenean,  kontziliazioaz mintzatzen hasi ginen. Termino hori izu-
garri erabili da bai politikan bai hedabideetan, eta esan daiteke edukiz hustu dela 
eta haren esanahia ahuldu dela. 

Horregatik, termino berri bat sortzeko premia zegoela ikusirik, duela urte bat-
zuetatik hona, beste termino bat erabiltzen da egungo estrategiei eta helmugei 
hobeki erantzuteko: ERANTZUNKIDETASUNA. Hona hemen nola definitzen den:

“gizonek eta 
emakumeek ekitatez 
hartzea bere gain etxe, 
familia eta zainketen 
arloari loturiko 
ardurak, eskubideak, 
betebeharrak eta 
aukerak”.

Izan ere, kontziliazio-politikak emakumeendako lan-baimena arautzera mugatu 
dira eta, batez ere, jo izan da kontu hori emakumeei soilik dagokiela, emakumeen 
erantzukizuna baizik ez dela. Erantzunkidetasunak begirada zabaldu nahi du. Izan 
ere, barnebildu nahi ditu etxe eta zainketen arloan arduren eta lanen banaketari 
lotuta dauden eragile guztiak.  

Esan daiteke erantzunkidetasuna gizarte-itunaren forma berri bat dela, aldi be-
rean hiru norabideetarantz doana  (Casado y Gómez, 2006)1:

1.	 Gizarte-eragileen arteko erantzunkidetasuna: Estatua, enpresak, sin-
dikatuak, instituzioak, gobernuz kanpoko erakundeak, etab.  

2.	 Gizonen eta emakumeen arteko erantzunkidetasuna; horrela, gene-
ro-harreman tradizionalak hautsita.  

3.	 Familiako kide guztien arteko erantzunkidetasuna, hau da, belau-
naldien arteko ituna esan geniezaiokeena, kide guztiek etxeko eko-
nomikoari eta afektibotasunari eusteko erantzukizuna har dezaten.  

Lópezek esan duen bezala  (2006)2 inoiz ez da familiaren eta lanaren kontzilia-
ziorik lortuko, familia barneko erantzunkidetasunarekin identifikatzen ez badu-
gu –ezkontideen artean, nagusiki- eta, era berean, kontziliazio hori nola edo hala 
errazteko edo zailtzeko aukera duten guztien erantzunkidetasunarekin identifi-
katzen ez badugu: hau da, enpresa, Estatua eta gizartearekin, oro har (zainketaren 
erantzukizun kolektiboa, “bizitza erdigunean jarrita”). Izan ere, bizitza jasanga-
rria izanen bada, erantzukizun kolektiboa sustatu behar da. 

1	 Casado Aparicio, E.; Gómez Esteban, C. (argk). 2006. Los desafíos de la conciliación de la vida familiar y profesional en el siglo XXI. 
Madril: Biblioteca Nueva argitaletxea.

2	 López López, Mª Teresa en Casado Aparicio, E.; Gómez Esteban, C. (argk). 2006. Los desafíos de la conciliación de la vida familiar 
y profesional en el siglo XXI. Madril: Biblioteca Nueva argitaletxea.8 9

Alabaina, gure gizarteko zainketen antolaketa emakumeenganako bazterkeria-
ren eraginpean dago. Hau da, instituzioen (Estatua, autonomia erkidegoak, foru 
lurraldeak eta udalerriak), familien, merkatuaren eta komunitatearen artean diren 
harremanak ikusten baditugu, genero-desberdinkeriek gurutzatutako espazioak 
aurkituko ditugu. Baina espazio horiek ere bestelako desberdinkeriek gurutzatuta 
daude: horrela, desberdinkeria horien artean gizarte-klasea, arrazializazioa, jato-
rria, adina edota familia mota daude, batzuk aipatze aldera. Funtsezkoa da justizia 
sozialean oinarritutako zainketa eredua lantzea, pribilegio batzuk beste bazter-
keria batzuk luzatzearen bidez moldatuko ez dituena. Proposamena da bizitza eta 
haren zainketa ekonomia eta gizartea antolatzeko ereduaren erdigunean jartzea.

ANTOLAKETA 
EREDU KOLEKTIBO 
BERRI BATERANTZ
Ikuspegi horretatik, Itunak antolaketa-eredu 
kolektibo, sozial eta ekonomiko bat eraikit-
zearen alde dagoen tresna bat izan behar du, 
pertsonen bizitzen zainketan erantzunkidea 
izanen dena, bizitzak ekonomiaren eta gizar-
tearen garapena gidatu dezan; ez, ordea, ete-
kin ekonomikoen lorpenak. 

Horren ondorioz, birzehaztu beharra dago 
instituzio publikoek-merkatuek-familiek 
osaturiko hirukoak bizitzen zainketan duen 
eginkizuna, eta era berean, kasua bada, bes-
telako egitura sozioekonomikoak zehazten 
eta eraikitzen lagundu, xede hura erdieste 
aldera.  Gaur egun, “ongi bizitzea” kontzep-
tua dugu langai, eta kontzeptu horretan 
oinarriturik, honakoari erantzuten lagunt-
zeko erronka hartzen dugu gure gain: hots, 
zer izan daiteke gaur egun bizitzea merezi 
duen bizitza, unibertsaltasunezko eta be-
rezitasunezko baldintzetan. Hau da,  jen-
de guztiarendako balio duten baldintzetan 
(bizitza ona ez daiteke beste batzuen bizitza 
txarraren kontura lortu) eta errealitate sozial 
bakoitzaren dibertsitatea errespetatut a”.

UNIBERTSALTASUNA 
ETA BEREZITASUNA
Unibertsaltasun irizpidearen bidez esan nahi dugu zainketa duinak pertsona 
guztientzako izan behar direla, eta inoiz ez bakar batzuentzat, eta era berean, 
esan nahi dugu pertsona batzuen zainketa duinak ezin direla egin beste pertso-
na batzuen zainketa prekarioen kontura, hau da, bokazio unibertsala izan behar 
dute. Desberdintasun horren adibide garbia zainketa-kate globaletan gertatzen 
da. Izan ere, zainketa-kate globalak lagungarriak dira biztanleria autoktonoaren 
zainketa duinak ziurtatzeko baina nazioz gaindiko familiaren prekarietatearen 
kontura. Berezitasunaz mintzatzean esan nahi dugu errealitate sozial bakoitza-
ren ezberdintasunak errespetatu behar direla, hau da, unibertsaltasunak ez de-
zala ekarri errealitate askotarikoaren ukapena. Alde horretatik, ez dirudi egokia 
denik aukera bakarra inposatzea pertsonak nola zaindu aukeratzerakoan.

ZAINKETAREN ETIKA
Garrantzitsua da denon artean honako ideia hau gainditzen saiatzea: kontzilia-
zioa emakumeak bereziki eta berariaz jotzen dituen gatazka baten emaitza da. 
Zainketaren etikaren garapena bultzatu nahi dugu, aukera-berdintasuna sustat-
zeko gakoa baita eta, bereziki, kontziliazioa errazteko tresna; etxe arloan planteat-
zen dugu zainketa, eta mendekoak familian nahiz komunitatean artatzea, hori oi-
narrizko balioa baita, betiere emakumeek eta gizonek berdintasunez asumitua, 
lagungarria izanen baita herritarren ongizaterako eta bizi-kalitatea hobetzeko. 

Toki esparrua herritarren bizitzatik hurbil dago; beraz, esparru ezin hobea 
da kontziliaziorako baliabideak eta zerbitzuak sustatu eta kudeatzeko, bai eta 
zainketaren etika sustatzeko ere. Toki esparruak kontziliazioa errazteak esan nahi 
du herritarrek engaiatu eta parte hartuko dutela kontziliaziorako baliabideak eta 
zerbitzuak ezartzeko prozesuaren fase guztietan, hau da, diseinuan, antolaketan, 
kudeaketan eta erabileran. Esan nahi du, era berean, enpresak eta tokiko beste 
erakunde batzuk engaiatuko direla zainketaren etika sustatzen duten modu be-
rrien garapenean. Eta, esan nahi du, halaber, jarrerak eta posizionamenduak ez-
tabaidatu eta zalantzan jartzeko prozesu bat sustatuko dela herritarren artean, 
zainketa oreka handiagoz banatzeko, kontziliazioa errazte aldera. 

TOKIKO KONPROMISO BAT
Aranguren Ibarrean, TOKIKO ITUN bat proposatzen dugu gure toki esparruan 
ari diren entitate eta eragileen artean, helburu haien alde elkarrekin lan egiteko 
konpromiso aktibo eta parte-hartzailea hartuta, gure lurraldeko herritarrei beren 
bizitza, familia eta lanaren kontziliazioa errazte aldera. Itunaren bidez, harreman 
berriak ezarri nahi dira generoen artean, emakumeek eta gizonek bizitza priba-
tuan nahiz publikoan aktiboki parte hartzeko konpromisoa sustatuta. 

Kontuan harturik zainketetan beti badirela politika publikoen esparrura mugatu 
ez daitezkeen harreman, afektu, komunikazio eta lan ez zenbagarriak, xedea da 
zainketei heltzeko behar diren ikuspegiak, helburuak eta neurri zehatzak eztabai-
datu, iradoki eta abian jartzea, Ibarrean zainketa duinak bermatzen laguntze 
aldera. 

Horretarako, zainketak antolatzeko bultzatu nahi dugun ereduak zainketarako 
eskubidea bermatu nahi du pertsona guztientzat, eta lan-baldintza duinak sek-12 13

torean, bizitza zaintzearen erantzukizuna erantzukizun kolektiboa dela oinarri 
hartuta.  

Faktore askoren mendean dago zainketa duinak eskuratzea: zainketez arduratze-
ko forma kolektiborik ote dagoen, edota familien eskuetan soilik uzten ote diren 
(beraz, sare sozialen mendean egonen dira, bai eta erosahalmen handiagoaren 
edo txikiagoaren mendean), baloratuak dauden edo ez, pertsona guztiei beha-
rrak berdintasunez aitortzen zaizkien edo ez, edota pertsona batzuen beharrek 
lehentasun handiagoa dutela jotzen den edo ez, etab. 

“Duintasunaz” mintzatzean, esan nahi dugu emandako eta jasotako zainketak 
aski izatea kantitatez (diren beharrak asetzeko modukoak) eta kalitatezkoak iza-
tea, hau da: askatasunez aukeratuak (hau da, norberak behar bezalako erabaki-
mena izatea nola zaindu nahi duen edo zer-nolako zainketak jaso nahi dituen 
aukeratzeko; edo, eta nor eta noraino zaindu nahi duen) eta gogobetegarriak 
izatea. Beste aldea zainketa prekarioak dira: hau da, aski ez direnak, askatasunez 
aukeratzen ez direnak eta/edo gogobetegarriak ez direnak. 

Egungo zainketa ereduan gurpil zoro bat gertatzen da zainketen, desberdinta-
sunaren eta prekarietatearen/baztekeriaren artean, eta zainketak desberdinta-
sunaren bektore dira: hau da, zainketa duinak edo prekarioak eskuratzen diren, 
hori gizartean desberdintasuna eragiteko funtsezko elementua da, aldi berean, 
desberdintasuna iraunarazten duena. 

ATZERA BEGIRATUTA

Gizarte Zerbitzuek hainbat jarduera eta ekimen egin dituzte azken urteotan uda-
lerriko emakumeentzat, nagusiki: adibidez, gizarte-trebeziak ikasteko ikastaroak, 
autoestimua, autoenplegurako jarduerak, Martxoaren 8arekin lotutako jarduerak, 
zine-forumak, etab. 

2018an, garrantzitsutzat jo zen sakonago lan egitea, eta lehen urratsa 2019an 
eman zen, berdintasun zerbitzua ezarri baitzen, teknikariak kontratatzearekin ba-
tera. Ibarreko diagnosi bat egiten ari da (Aranguren, Ilundain, Labiano, Lakidain, 
Mutiloa, Taxoare eta Zolina) genero-berdintasunari buruzko gaietan informazioa 
eskuratzeko.  

Diagnosian oinarriturik, gure lurralderako neurri egokiak planifikatuko dira, uda-
lerriko emakumeen eta gizonen arteko berdintasunerantz aurrera jotzeko hel-
buruak lortze aldera.

14 15



ARANGUREN IBARREKO TOKI ITUNA ZAINKETEN, ERANTZUNKIDETASUNAREN ETA KONTZILIAZIOAREN ALDE

ARANGUREN 
IBARREKO 
BERDINTASUN 
DIAGNOSIA

Aranguren Ibarreko Berdintasun Diagnosia egin ondoren, eta begirada “Zainke-
tak, erantzunkidetasuna eta kontziliazioa” esparruan pausatuta, honako ondorio 
hauek atera dira:  

-	 Genero-arrakalak denboren erabileran. 
Emakumeek gizonek baino lan gehiago egiten dituzte bai etxean, bai zainketan. 
Bada salbuespenik, hots, etxeko lan administratiboak. Ezberdintasunik handienak 
seme-alaben zainketari dagozkio. Izan ere, hiru urtetik beheko haurrez ardurat-
zen den gizon bakoitzeko, 8 emakume aritzen dira; eta 6 eta 14 urte arteko hau-
rrez arduratzen den gizon bakoitzeko, ia zortzi emakume aritzen dira. 

Horrek guztiak eragin argia dauka emakumeen lan-bizitzan.

-	 Norberaren denbora, denbora pribatua. 
Murillok3 cdefinitu duenaren arabera, bakoitzak bere buruari eskaintzen dion 
denbora da; hau da, zaletasunak, irakurketak, harremanak edota prestakuntza 
lantzeko baliatzen dugun denbora. Emakumeen bizitzan, denbora hori askotan 
nahastu eta murriztu egiten da, hau da, beste pertsonak zaindu eta artatzera bi-
deratzen diren praktika afektiboak eta materialak soilik direlakoan, eta emaku-
meek eskura duten denbora libre guztia neurrigabe betetzen dutenak. 

3	  Murillo, Soledad. 2006. El mito de la vida privada: De la entrega al tiempo propio. Siglo XXI.

-	 Denboren erabileran diren ezberdintasunen 
pertzepzioak.

Desberdintasunek erarik nabarmenean dirauten esparruetako bat etxeko lanen 
eta zainketa lanen banaketaren arloa da. Izan ere, aldaketak aldaketa eta aurrera-
penak aurrerapen, oraindik ere ezberdintasunak atzematen dira emakumeek eta 
gizonek horri eskaintzen dioten denboran eta arduretan. Etxeko eta zainketa lana 
funtsezkoa izanik ere bizitzari eusteko, oraindik ere balio subsidiarioa dauka, onu-
ra ekonomikorik eta sozialik gabe.  

SArgi adierazten da aldaketak egiten ari direlako pertzepzioa, 
baina emakumeek oraindik ere leku handiagoa dute. Normali-
zatu da gizonak parkeetan egotearen edota erosketa egitearen 
irudia, baina aurrerapenak oso geldotzat jotzen dira. 

-	 Kontziliaziorako eta erantzunkidetasunerako 
arreta-baliabideak. Adineko mendekoak 
artatzeko baliabideak.

Tokiko administrazioek zerbitzuak eta baliabideak abian jartzeko eskumenak di-
tuzte, erantzunkidetasuna zainketa-lanetan errazago garatzeko. Aintzat hartzen 
da eginkizun osagarria daukala beste gizarte-eragile batzuekiko; horien artean 
daude beste administrazio batzuk, enpresak, sindikatuak, gobernuz kanpoko 
erakundeak, herritarrak oro har, hau da, gizon-emakumeak.

-	 Zainketen erantzukizunean diren genero-
estereotipoak aldatzeko baliabideak.

Herritarren eskura, arretarako baliabideak jartzeaz gain, ikuspegi estrategikoagoa 
behar da lan egiteko, zainketen banaketan desberdintasunak iraunarazten dituz-
ten egituretara aldaketak bideratzeko. Horren haritik, prestakuntzan oinarrituriko 
jarduketak planifikatu behar dira, familietan kontratu sozial berria sortzea sustat-
zeko, ardurak nahiz etxeko eta zainketa lanak banatze aldera.

 

-	 Kontziliazioa sustatzeko mugikortasuna  
eta hirigintza.

Udalerriko hirigintza- eta mugikortasun-planteamenduek, halaber, denboren eta 
espazioen kontziliazioa ukitzen dute. Izan ere, hiriaren diseinuak, espazio publi-
koek eta garraioaren antolaketak zuzeneko eragina dute emakumeen eta gizo-
nen eguneroko bizitza garatzeko moduan. 

Azken urteotan, kontuan hartzen hasi da hirien diseinuak era ezberdinean eragi-
ten duela emakumeen eta gizonen bizitzan, batzuek eta besteek bere gain hart-
zen dituzten eginkizun ezberdinen arabera. Zehazki, zainketen arloan, argi dago 
eginkizunak era ezberdinean hartzen dituztela bere gain. 

Berdintasuna sustatzen duen udalerriak etxeko lanen eta zainketa lanen garape-
na erraztu behar du, bai eta jendearen bizitzaren eta lanaren kontziliazioa ere. Lan 
horiek egiteko, hamaika joan-etorri egin behar dira leku askotara: udal baliabide 
eta ekipamenduetara, ikastetxeetara, osasun etxeetara, merkatuetara, merkata-
ritza guneetara, etab. Loturarik gabeko pieza horiek ederki korapilatu dezakete 
egunean zehar hainbat jarduera eta arlo bateragarri egin nahi dituztenen bizimo-
dua. Talde zaurgarrienen autonomia ere sustatu behar du. 

EKINTZA LERROAK
Egoera horren aurrean, lan ildo hauek proposatu dira:

Ezberdintasunak denboren erabileran.
Denboren erabileran egiazki gertatzen diren ezberdintasunak 
azaltzen jarraitzea. Izan ere, aurrerapen txikienek itxurako ber-
dintasun bat eragin dezakete, egiazki ez dagoena.  
Behar diren ekintzak proposatu behar dira, aitak haurrak zaint-
zen aritzeko, bai ikastetxean, bai aisia denboretan. 

Emakumeekin lan egitea, berdintasunik gabeko lan banaketaz 
eta horrek beraien bizitzan duen eraginaz gogoeta egiteko. 

Kontziliaziorako eta erantzunkidetasunerako  
arreta-baliabideak.
Aztertu behar da ea Aranguren Ibarreko kontziliazio eta erantzun-
kidetasun arloko baliabideak erantzunak ematen ari ote diren gura-
soen egiazko beharrei. 
Lan egin behar da, aitek erantzunkidetasuna bere gain har dezaten 
haurren heziketa-lanen nahiz aisiaren kudeaketan. 

Kontziliazioa sustatzeko mugikortasuna eta hirigintza.

Genero-ikuspegia udalerriko hirigintza planifikatzeko eta ga-
rraioa antolatzeko esku-hartze guztietan txertatzea, biztanleria 
talde guztien iritziak kontuan hartuta: emakumeak, haurrak, adi-
nekoak, dibertsitate funtzionala duten pertsonak, etab. 

Jadanik identifikatu diren beharren inguruko lehentasunak 
ezartzea, hala nola Mutiloako zoladura edota Iruñerako ga-
rraioaren maiztasuna.

ESKU-HARTZE ALORRAK

Helburu nagusiak lortzeko, honako esku-hartze alorretan lan egin 
nahi dugu Itunaren indarraldian:

ARANGUREN  IBARREKO UDALA 
(Mutiloa, Taxoare, Zolina, 
Labiano, Gongora, Ilundain, 
Lakidain eta Aranguren herriek 
osatua).

TAXOAREKO KONTZEJUA

ZOLINAKO KONTZEJUA

LABIANOKO KONTZEJUA

ARANGURENGO KONTZEJUA

HAUR ESKOLA

SAN PEDRO IPa

LUIS AMIGÓ Ikastetxea

SAN PEDRO GURASO ELKARTEA

LUIS AMIGÓ GURASO ELKARTEA

ALDAPA KULTUR ELKARTEA

SAN PEDRO ERRETIRATUEN 
ELKARTEA

GAZTEARAN, GAZTEEN 
ELKARTEA

ARANGURENGO 
TXIRRINDULARITZA ELKARTEA

UNIÓN DEPORTIVA MUTILVERA

MUTILBASKET KIROL KLUBA

ARANGUREN IBARREKO 
IGERIKETA KLUBA

ARANGUREN IBARREKO TENIS 
KLUBA

ARANGUREN TRIATLOI KLUBA

ARANGUREN IBARRA MUSIKA 
BANDA

ARANGUREN IBARREKO 
ABESBATZA

IRULEGI EUSKARA TALDEA

ARANGUREN IBARREKO 
KONPARTSA

OSASUN ETXEA

JUBILOTEKA

LUDOTEKA

GIZARTE ZERBITZUAK

UDALAREN KIROL ZERBITZUA

UDALAREN GAZTERIA 
ZERBITZUA

UDALAREN INGURUMEN 
ZERBITZUA

UDALAREN KULTURA 
ZERBITZUA

UDALAREN EUSKARA 
ZERBITZUA

ILUNDAIN FUNDAZIOA

ADACEN

ARANGUREN TELEBISTA KULTUR 
ELKARTEA

EL BARDO ESCALDAO

AEVA, ARANGUREN IBARREKO 
ENPRESA ELKARTEA

ARANGUREN IBARREKO 
JOALDUNAK

ARANGUREN IBARREKO 
GAITARIAK

ETA BESTE BATZUK…

ERAKUNDE 
GONBIDATUAK

HITZARTU DUTE:

ADIERAZPEN OROKORRA
ARANGUREN IBARREKO zainketen, erantzunkidetasunaren eta 
kontziliazioaren aldeko Tokiko Ituna (aurrerantzean, “Ituna”) eta pro-
gramazio-etapa bakoitzeko Lan Programak bete eta gara daitezen begi-
ratzea eta, era berean, haien bitartez hartu diren konpromisoak eta egin 
diren akordioak Itunak dirauen bitartean errespetatzea.

ITUNAREN IRAUPENA
Ituna urtero berrituko da era tazituan, salbu entitate sinatzaileek kon-
trakoa agertzen badute. 

LAN-PROGRAMAK
Itun honen helburuak eta ekintza ildoak betetze aldera, urtero Lan 
Programa bat landu eta onetsiko da, urtero lehentasunezkoak jotzen 
diren alorretan jarduketa egokienak biltzeko, betiere entitateen sinat-
zaileen exekuzio aukeren barnean. Lan-programa hori Berdintasun 
Zerbitzuaren urteko ekintza-plangintzan sartuko da. 

 ITUNAREN ANTOLAKETA
Itunak batzorde bat izanen du huraxe antolatu eta kudeatzeko.

Ituna sinatu duten erakundeen ordezkariek osatuko dute batzordea. 
Itunaren Batzorde barneko erakunde bakoitzak boto bat izanen du, 
erabakiak hartze aldera. Pertsona bat baino gehiago joaten ahalko da 
taldearen saioetara, eta entitateak bere hizpidea erabiliko du erakun-
dearen bileren martxa ona bermatzeko moduan. 

Erabakiak Itunaren Batzordean hartuko dira. Batzordea bilkura 
arruntean bilduko da, lau hilean behin, eta bilkura berezian, Udalak 
eskatzen duen bakoitzean edo hiru erakunde sinatzailek gutxienez 
eskatzen badute. Erabaki guztiak adostasunez hartzen saiatuko dira. 
Adostasunik ez badago, bozketa eginen da, eta bozketaren unean 
dauden erakundeen botoen % 70 gutxienez beharko da. 

Itunaren Batzordeak eginkizun hauek izanen ditu:

Ituna gidatu eta sustatzea, eta kanpoaldean, haren ordezka-
ria izatea.

Ituna zabaltzea eta atxikimendu berriak eskatzea.

Ituna antolatu eta kudeatzetik heldu diren jarduerak koor-
dinatzea, haren funtzionamendua berrikustea, eta beha-
rrezkoa bada, erabakietan aldaketak proposatu eta onestea. 

Urteko lan-programa diseinatu, onetsi eta koordinatzea, jar-
duerak gauzatu eginen direla begiratuta. 

Urteko lan-programaren jarduketak garatzeko behar diren 
baliabideak bilatzea. 

Urteko lan-programaren jarduketen jarraipena eta ebalua-
zioa bermatzea, seigarren erabakian jasota dagoenaren ara-
bera. 

Itunari atxikitzeko eskariak eta entitateen baja-eskaerak 
onestea.

ERAKUNDE SINATZAILEEN 
EGINKIZUNAK ETA ARDURAK
Aranguren Ibarreko Udala, Berdintasun Zerbitzuaren Bidez, Ituna-
ren erakunde koordinatzailea izanen da eta berariazko eginkizun 
hauek hartuko ditu bere gain:

•	 Itunaren Batzordearen bileretarako deia eta bileren akta 
egitea. Gai zerrenda prestatzea, eta bilerak koordinatu eta 
dinamizatzea.

•	 Itunari dagokion dokumentazioa banatu eta gordetzea.

•	 Itunari lotutako toki entitateendako diru-laguntzen 
administrazio-tramiteak bideratzea.

Erakunde sinatzaile bakoitzaren gainerako eginkizunak eta ardurak 
hurrenez hurreneko Lan-programetako jarduketetan parte hartze-
tik eratorriko dira. Gainera, erakunde sinatzaileek Ituna zabaltzeko 
konpromisoa hartu dute.

ITUNAREN ETA LAN-PROGRAMAREN 
JARRAIPENA ETA EBALUAZIOA 
EGITEA.
Itunaren Batzordeak Itunaren eta hurrenez hurreneko urteko 
Lan-programen jarduketen jarraipena eta ebaluazioa egiteko me-
kanismoak diseinatu eta proposatuko ditu. Entitate bakoitza ardu-
ratuko da berak egiten duen jarduera bakoitzerako diseinatu diren 
jarraipen-euskarriak aplikatu eta biltzeaz, bai eta jardueren gaineko 
balorazioa Batzordeari helarazteaz ere. 

ATXIKIPENAK ETA BAJAK
Ibarreko edozein entitatek bat egin dezake Itunarekin, betiere 
Itunaren printzipioekin eta helburuekin ados badago, eta enti-
tate sinatzaileek hartutako erabakiak errespetatzeko eta garat-
zen laguntzeko konpromisoa hartzen badu. Itunarekin bat egin 
nahi duen edozein entitatek eskaera idatzia egin beharko dio 
edozein erakunde sinatzaileri. Entitate hori arduratuko da es-
kaeraren azterketa Itunaren Batzordearen hurrengo bileraren 
gai-zerrendan sartzeaz. Batzordeak entitateen altak eta bajak 
erabaki eta jakinaraziko ditu. 

